Páirt a ghlacadh i dTionscadal Stair Bhéil an CLG:

Treoir do Mhúinteoirí Bunscoile.
Cuspóir an tionscadail

Tá sé mar chuspóir ag Tionscadal Stair Bhéil an CLG taifeadadh a dhéanamh ar an tuairisc is cuimsithí gur féidir teacht air, maidir le tábhacht an CLG do mhuintir na hÉireann, i bhfocail na ndaoine féin. Mar chuid den tionscadal, déanfar taifeadadh ar agallaimh bheo leis na mílte daoine in Éirinn agus go hidirnáisiúnta, san áireamh beidh baill agus tacaithe an CLG, imreoirí faoi láthair agus iar-imreoirí, bainisteoirí, oifigigh, riarthóirí agus, ar ndóigh, duine ar bith atá tar éis baint a bheith aige nó aici le himeachtaí an CLG. Déanfar na hagallaimh a chaomhnú ansin mar fhoinse bhuan maidir le stair an CLG agus stair na sochaí Éireannaí. D’fhéadfaí úsáid a bhaint, chomh maith, as taifeadtaí áirithe mar chuid de shraith taispeántas, foilseachán agus craoltaí chun ceiliúradh a dhéanamh ar chomóradh 125 bliain na heagraíochta. 

Déanfaidh foireann an tionscadail taifeadadh ar mórchuid na n-agallamh, ach chun uas-mhéid na ndaoine a shroicheadh, tá an-suim ag lucht an tionscadail oibriú le daltaí bunscoile. 

San áireamh sa cháipéis seo tá:

· Míniú ar thábhacht Thionscadal Stair Bhéil an CLG.

· Réamhrá ar cheistneoir na bpáistí.
· Agallaimh agus na buntáistí a bhaineann le hagallaimh a chur ar dhaoine níos sine.

· Treoir céim-ar-chéim ar agallamh a chur ar dhuine níos sine. 

Tábhacht Thionscadal Stair Bhéil an CLG:

Tá sé tábhachtach go dtuigtear cuspóirí agus modhanna Thionscadal Stair Bhéil an CLG. Tá sé mar aidhm ag an tionscadal taifeadadh a dhéanamh ar smaointe agus ar mothúcháin gach roinn de phobal na hÉireann i leith an CLG, sa bhaile agus thar lear, agus ag gach aois. Is é seo an tionscadal Staire poiblí is mó in Éirinn ó bhí an Coimisiún Béaloideasa ann sna 1930aidí. 
Cén fáth ar roghnaíodh Stair Bhéil an CLG?

Is stair pobail í stair an CLG. In eagraíocht oibrithe deonacha, ba cheart taifeadadh a dhéanamh ar smaointe na ngnáthbhall agus na dtacaithe mar aon le smaointe na mbuaiteoirí agus na nUachtarán. Tá grúpa daoine ar an saol in Éirinn sa lá atá inniu ann gur féidir leo insint linn go cruinn faoi iománaíocht a imirt in éineacht le Christy Ring, nó faoi rothaíocht go Páirc an Chrócaigh ó Chiarraí le haghaidh cluiche ceannais na hÉireann. Caithfear caomhnú a dhéanamh ar an oiread agus is féidir de na guthanna sin. Is féidir linn acmhainn a chruthú dúinn féin agus dos na glúine scoláirí agus tacaithe atá le teacht, nach mbeidh a leithéid ar fáil in aon áit eile, trí thaifeadadh a dhéanamh ar an réimse is leithne agallamh gur féidir teacht orthu. 

Ceistneoir na bPáistí.

Táimid ag díriú isteach ar an líon is mó scoileanna gur féidir linn agus ag iarraidh orthu páirt a ghlacadh sa tionscadal. Braitheann todhchaí an CLG ar óige an lae inniu agus táimid tiomanta do chinntiú go mbeidh baint acu leis an tionscadal. Tá ceistneoir deartha againn do phaistí chun deis a thabhairt do pháistí óga a dtuairimí faoin CLG a nochtadh. Tá 12 ceist san iomlán, agus 5 cheist sonracha maidir leis an gcumann. Iarrfar ar pháistí freagra a thabhairt ar cheisteanna ar nós “ Céard é tábhacht an CLG duitse?” agus “Céard é do chuimhne is fearr maidir leis an CLG?”.
B’fhéidir go dtabharfaidh tú faoi deara go bhfuil roinnt ceisteanna curtha san áireamh againn nach bhfuil bainteach leis an CLG; cabhróidh na ceisteanna seo le ról an CLG sa chultúr comhaimseartha a shainiú agus le hacmhainn shaibhir eolais a chur ar fáil do thaighdeoirí amach anseo maidir le caitheamh aimsirí agus tuairimí páistí Éireannacha an lae inniu. 

Táimid ag iarraidh meon pháistí na hÉireann sa lá atá inniu ann, i leith an CLG, a nochtadh, d’iarrfaimis ort ligean do na páistí na ceistneoirí a líonadh amach gan leideanna. Sin ráite, bheimis an-bhuíoch as dá bhfeadfá a chinntiú nach scríobhann na paistí ach a ainmneacha baiste ar na ceistneoirí agus go ndéanann siad idirdhealú idir pheil Gaelach agus sacar agus iad ag freagairt na ceiste “Cén spóirt a imríonn tú?”.

Cuirtear béim, i gCuraclam Tíreolaíochta na Bunscoile, ar “Ómós Áite agus Spáis” agus ar “Ag cónaí sa Phobal” chomh maith. Creidimid gur acmhainn luachmhar atá i gceistneoir na bpaistí i leith an tsnáithe seo. Tugann sé deis, chomh maith, don pháiste, plé a dhéanamh ar ról an CLG agus ról an chlub i bpobal agus i saol phearsanta an pháiste. 
Céard a tharlaíonn d’ionchur an pháiste?

Déanfar caomhnú ar na ceistneoirí agus na hagallaimh, a dhéanfar plé orthu thíos, mar chuid de Chartlann Thionscadal Stair Bhéil an CLG, agus beidh siad ar fáil don phobal. Féadfar úsáid a bhaint as an ábhar sna slite seo a leanas:

· I scoileanna, in Ollscoileanna, i gColáistí agus i bhforais oideachais eile, agus úsáid i dtéiseanna, i dtráchtais, nó i dtaighde dá leithéid san áireamh.

· I dtaispeántais phoiblí, léachtaí nó ranganna poiblí,

· I bhfoilseacháin, agus i gcló, i gloschaiséad, i bhfíschaiséad nó i CD-ROM

· Le haghaidh tagartha poiblí i leabharlainne, i músaeim agus i gcartlanna.

· Ar raidió nó ar theilifís

· Trí foilseachán ar fud an Domhain ar an idirlíon

Tabhair aird le do thoil: Tá sé rí-thábhachtach go n-iarrann tú ar na daltaí na ceistneoirí a thabhairt abhaile agus síniú tuismitheora/caomhnóra a fháil orthu. Tá bosca soláthraithe ag deireadh leathanach 2 le haghaidh an tsínithe seo, bosca ina bhfuil sonraí teagmhála an tionscadail le fáil más rud é go mbíonn ceist at bith ag an tuismitheoir/gcaomhnóir. Ní bheimid in ann aon cheistneoir a sheolfar ar ais gan an síniú seo a chur san áireamh i gCartlann Stair Bhéil an CLG. Táimid an-bhuíoch as do chabhair leis an ábhar seo. 

Agallaimh agus na buntáistí a bhaineann le hAgallamh a chur ar dhuine níos sine 

Is féidir le hagallamh a chur ar dhuine níos sine a bheith an-fiúntach do pháistí. Is féidir le páistí an-leas a bhaint as éisteacht le scéalta agus iad a insint agus a ath-insint, is cuid nádúrtha é d’fhorbairt gach páiste agus is cuid lárnach den stair é. Tá ceisteanna samplacha curtha ar fáil againn chun gur féidir le páistí iad a chur ar ghaolta atá níos sine. Ní liosta uileghabhálach é seo agus tugtar spreagadh do mhúinteoirí iad a chur in oiriúint do riachtanais na ranga. Tá sé rí-thábhachtach, arís, go síníonn an gaol níos sine bun an cheistneora, toisc nach mbeifear in ann ionchur an pháiste a chur san áireamh sa chartlann mura ndéantar amhlaidh. Soláthraítear, thíos, treoracha céim-ar-chéim maidir le hagallamh a chur ar dhuine sa seomra ranga.  
Treoracha Céim-ar-chéim maidir le hagallamh a dhéanamh sa seomra ranga

***Tabhair aird le do thoil: Má theastaíonn uait an cleachtadh seo a chur san áireamh mar chuid de d’ionchur go Tionscadal Stair Bhéil an CLG, ní mór duit dul i dteagmháil le fhoireann an tionscadail roimh ré, toisc go bhfuil páipéarachas sa bhreis le chomhlíonadh***

Céim 1: Roghnú agus Ullmhú na nAgallaithe 
Caithfear agallaithe a roghnú go cúramach más rud é go bhfuil siad chun acmhainn éifeachtach Staire Béil a chur ar fáil i gcomhthéacs na bunscoile. Caithfear breithniú a dhéanamh ar roinnt ceisteanna agus agallaithe á roghnú, agus na ceisteanna seo a leanas san áireamh:
· Cumas an duine labhairt faoin am atá thart agus suim, foclóir agus achar airde srianta na bpáistí á chur san áireamh.

· Toilteanas an duine labhairt faoina c(h)úinsí pearsanta féin, faoina c(h)lann agus faoin taithí a bhí aige/aici. D’fhéadfadh roinnt de na ceisteanna a chuireann na páistí cuimhní an-phearsanta a spreagadh, go hiomlán trí thimpiste.

Féadfar agallaithe poitéinsiúla a roghnú i roinnt slite difriúla, mar shampla, as tuismitheoirí, seanathair nó seanmháthair na ndaltaí, as grúpaí pobail agus as an gclub CLG áitiúil. Ba cheart do mhúinteoirí teagmháil a dhéanamh leis an agallaí roimh ré chun cur síos a dhéanamh ar an tionscadal, ar aois na ndaltaí agus chun cead a lorg taifeadadh a dhéanamh ar an agallamh. 
Céim 2: Ag ullmhú don chuairt
D’fhéadfadh deacracht a bheith ag páistí áirithe maidir le ceisteanna a chur ar an toirt, ionas gur féidir fiúntas a bhaint as an agallamh, ní mór do na páistí bheith ullmhaithe go maith. B’fhéidir go mbeidh eolas ar chúlra pearsanta an aoichainteora nó ar an tréimhse a bheidh faoi chaibidil acu ag teastáil. Beidh gá aigne na bpáistí a dhíriú ar na ceisteanna ar cheart dóibh a chur ar an gcuairteoir agus beidh roinnt teicníochtaí agallaimh ag teastáil uathu, mar sin, d’fhéadfadh go mbeadh ceapadh ceisteanna mar chuid den réamhullmhúcháin sa rang. Féadfar gné ar leith den agallamh a thabhairt do ghrúpaí ar leith sa rang chun gur féidir leo ceisteanna oiriúnacha a ullmhú don agallamh. Féadfar roinnt de na ceisteanna sin a thriail agus daoine ag glacadh ról an agallaí sa seomra ranga. Is éard ata mar aidhm ag an gcleachtadh seo ná spreagadh a thabhairt do na páistí smaoineamh faoin réimse ceisteanna roimh ré agus chun scrúdú a dhéanamh ar cháilíocht na gceisteanna chomh maith. Ba cheart go gcuirfear béim chomh maith ar cé chomh tábhachtach is atá sé éisteacht leis an méid atá á rá. D’fhéadfadh  na páistí roinnt ceisteanna lárnacha a bhreacadh síos, ach ba cheart spreagadh a thabhairt dóibh gan cloígh go daingean leis an liosta ceisteanna sin. Trí bheith ag éisteacht go cúramach, ba cheart go mbeidís in ann imoibriú leis an gcainteoir agus teacht ar tuilleadh sonraí suimiúla. 
Céim 3: An t-agallamh

Tarlóidh mórchuid na n-agallamh sa seomra ranga, nuair a bhuaileann an rang ar fad leis an gcuairteoir. Tá sé seo oiriúnach go háirithe do pháistí atá níos óige. D’fhéadfadh páistí atá níos sine níos mó leasa a bhaint as bheith roinnte i ngrúpaí níos lú agus agallamh a chur ar an gcuairteoir. I ngach cás, ba cheart go bhfoghlaimeodh páistí gur cheart bheith béasach agus meas a bheith acu ar an gcuairteoir, le linn agus tar éis an tseisiúin. Ba cheart spreagadh a thabhairt dóibh cathaoir chompordach a bheith acu don chuairteoir, éisteacht go béasach leis/léi agus cuireadh a thabhairt dó/di féachaint ar chuid den obair. Chomh maith leis sin, ba cheart do na páistí litir ag gabháil buíochais a scríobh i gcónaí.
Céim 4: Obair leantach

Ba cheart spreagadh a thabhairt do na páistí an t-agallamh a phlé agus roinnt gníomhaíochtaí leantacha a dhéanamh chun a chinntiú go gcuimhníonn siad ar an méid atá cloiste acu agus chun aon cheist a d’fhéadfadh teacht chun cinn a shoiléiriú. 
Conclúid:

Creidimid go spreagfaidh na gníomhaíochtaí thuasluaite roinnt modhanna éagsúla, agus réimse leathan coincheap agus scileanna á chuimsiú, lena n-áirítear taighde, breathnóireacht agus banúlacht. 

Bheimis an-bhuíoch as aon aiseolais maidir leis na gníomhaíochtaí agus na hacmhainní. Tá súil againn go nglacfaidh do scoil páirt sa tionscadal agus go gcuirfear ar bun é mar chuid de churaclam na scoile. 

